
SAMARQAND VILOYATIDAGI  SANOAT CHIQINDILARI VA 

TURLI HUDUDLARIDA TARQALGAN TUPROQLARI MIKROELEMENTLAR TARKIBINING QIYOSIY TAHLILI
(Urgut tumani misolida)

Fan-texnika  taraqqiyoti  biz  yashab  turgan  dunyoni  tanib  bo’lmas  darajada o’zgartirib   yubordi. Ekologik  halokat, ayrim  hududlarda  qilingan taxminlarga ko’ra  oldini  olib  bo’lmaslik  darajasida  xavf tug’dirmoqda. Ammo  uning  tarqalishini  kamaytirish, texnogen  va ijtimoiy-madaniy  oqibatlar shiddatini  to’xtatish  zarur. Buning  uchun  turli  soha  mutaxassislari  o’zlarining  ekologik  bilimlarini  oshirib, rejalashtirilayotgan  ishlari  bilan  tabiiy  muhitni  shikastlamaslik  choralari  ko’rmoqlari  kerak [2].


Salbiy  ekologik  oqibatlarning  asosiy  sabablaridan  biri  yer, suv, mineral  xom-ashyolardan  foydalanish  prinsiplarini  buzilishidir. Aynan  shu  prinsip  xalq  xo’jaligining  kam  samarali-ekstentiv  yo`ldan  borishi  uchun  qulay sharoitlar  yaratdi , resurslarni  tejaydigan  texnika  va  texnologiyaning  keng  joriy  qilinishiga  to’sqinlik  qildi, shuningdek, atrof-muhitga  zarar  yetkazgan  holda  rejani  bajarish  kabi  g’ayri  ekologik  yondashuvni  keltirib  chiqardi [1, 3].

Inson o’zining butun evolyutsion rivojlanishi davrida Yer atmosferasi havosining tabiiy tarkibiga moslashgan bo’lib, xudi ana shu tabiiy tarkib inson organizmi uchun optimal hisoblanadi. Biroq keyingi yillarda atmosfera tarkibidagi doimiy komponentlarning nisbat ko’rsatgichida har xil o’zgarishlar ro’y bermoqda [2].

Atmosferani toza saqlash tabiatni muxofaza etish muammosining ajralmas qismidir, atmosferaning ifloslanishi Yerning havo qobig’iga ta’sir etibgina qolmasdan balki inson hayotini va tevarak atrofidagi muidni ham xavf ostida qo’yadi.

Atmosferaning ifloslanishi – bu undagi tabiiy holda kam uchraydigan turli gazlar suv bug’lari, qattiq va suyuq zarralarning miqdorini oshib ketishi, gaz tarkibining o’zgarishi, oqibat natijada tabiiy muxiddagi salbiy tavsivli o’zgarishlarning yuzaga kelishi tushiniladi.

Oxirgi yillarda Yer atmosferasining tarkibi antropogen omillarning ta’siri tufayli yomon tomonga o’zgarib bormoqda. Sayyoramiz atmosferasining gaz tarkibida o’zgarish sezilmoqda kislorodning sarflanishi 16 martagacha oshib ketgan. Shuning uchun uning miqdoriy jihatdan kamayish tendensiyasi kuzatilmoqda, Karbonat angidridning miqdori esa oshib bormoqda. Agar o’tgan asrning o’rtalarida atmosfera tarkibida karbonat angidridning miqdori 0,028% bo’lsa, hozirgi vaqtda bu raqam 0,032% gacha oshgan tashqi muhitga chiqariladigan karbonat angidridning 31%ni AQSh, 18%ni MDH mamlakatlari, 7%ni Xitoy, 5,4%ni Olmoniya, 4,7%ni Yaponiya, 3%ni Fransiya chiqarib tashlamoqda, qolgan 31% ni esa dunyo mamlakatlarining qolganlarining hammasi hisobga to`g’ri keladi. Keyingi yillarda esa bu gazning miqdori bundan ham ortib borish tindensiyasi kuzatilmoqda [2].

Olimlarning fikriga, Amerikada 8%, Kanadada 9%, Yaponiyada 16% va Angliyada 22% odamlarning o’limi atmosferaning ifloslanishi tufayli sodir bo’lmoqda AQShda atmosferaning ifloslanishidanko’rilgan zararyiliga 50 milliard dollarni tashkil etmoqda. Shulardan hisobga olgan holda dunyoning taraqqiy etgan mamlakatlari tabiat muhofazasiga yiliga milliy daromadning 10-12 % ini ajratmoqda.
O`zbekiston gidrometeorologiya markazi bergan ma’lumotlarga qaraganda, Olmaliq va Farg`ona, shuningdek Navoiy va Quqon shaharlari atmosfera havosining zararli moddalar bilan ifloslanishi bo`yicha eng iflos havoli shaharlar guruhiga kiradi. O`zbekistonda doimiy manbalardan atmosfera havosiga tashlanadigan chiqindilar 1,3 mln tonnaga yetdi. Jumladan, sulfat angidridi 538,8 ming, uglevodorod 427 ming,azot oksidi 94,1 ming tonna va kattik zarrachalar 317,4 ming tonnani tashkil etdi. Ana shu zararli moddalar asoratidan O`zbekiston shaharlarida kasalliklar 1,5 barobar ko`payib, bronxial astma 20 foiz ortdi. Bolalar organizmining yuqumli kasalliklariga qarshi kurashish kuchi 25— foiz pasayib ketganligi kuzatildi [4].
Yuqorida keltirilgan ma`lumotlar shuni ko`rsatadiki, sanoat korxonalaridan chiqayotgan chiqindilarni insonlar uchun zararli hususiyatlarini bartaraf etish maqsadida ulardan chiqayotgan chiqindilar tarkibini aniqlash, chiqindilar tarkibining tabiiy tizimlar, jumladan tuproqlar bilan bog`liq hususiyatlarini aniqlash dolzarb masalalardan biriga aylandi.

Yuqoridagilardan kelib chiqqan holda, biz Urgut tumanida mavjud sanoat chiqindilari va tuproqlarini mikroelementar tarkibini qiyosiy jihatdan o`rganishni maqsad qilib oldik. Sanoat korxonasi sifatida UzBAT Urgut filiali tanlandi. UzBAT Urgut filiali korxonasidan chiqayotgan chiqindilarning mikroelementar tarkibini o`rganish tajribalari Samarqand davlat universiteti “Mikroelementlar ilmiy tadqiqot laboratoriyasi”da olib borildi. Chiqindi tarkibidagi mikroelementlar tarkibi Kovalskiy (1969), Xavezov (1983) va Aleskov (1988) usullari yordamida atom-adsorbsionli spektrofotometr (“Saturn”)dan foydalanilgan holda 5 takrorlanish asosida aniqlandi. Tajriba natijalari 1-jadval, 1-chizmada keltirilgan. 
1-jadval va 1-chizma ma`lumotlaridan ko`rinib turibdi-ki, UzBAT Urgut filiali korxonasidan chiqayotgan chiqindilar tarkibida  Ca (kalsiy), K(kaliy) va Mn(marganets) elementlari ko`p miqdorda uchraydi, ya`ni bir kg tamaki chiqindisida ularning miqdori o`zaro mos holda o`rtacha 183±2,0 mg, 118±1,4 mg va 48,2±0,8 mg ga teng. Tamaki chiqindisi tarkibida yuqorida keltirilgan dominant elementlardan tashqari, yana uchta element nisbatan yuqori miqdorda tarqalganligi aniqlandi. Bu elementlar Zn (ruh), Fe(temir) va Cu(mis) elementlardir. Bir kg tamaki chiqindisida ularning miqdori o`zaro mos holda o`rtacha 12±0,6, 5,7±0,3 va 4,1±0,2 mg ga teng ekan. Shuningdek, tamaki chiqindisida tarkibida yuqorida keltirilgan elementlardan tashqari kam miqdorda bo`lsada bir qator elementlar mavjudligi aniqlandi.  Bu elementlar Co (kobalt), Ni (nikel), Cd (kadmiy), Cr (xrom) va Pb (qo`rg`oshin) elementlaridir.

Yuqorida aniqlangan ma`lumotlardan ko`rinib turibdiki, UzBAT Urgut filiali korxonasidan chiqayotgan chiqindilar tarkibida 11 xildagi elementlar miqdor jihatdan aniqlash imkonini beradigan darajada mavjud deyish mumkin. Umuman mutaxassislar fikricha, tamaki chiqindilari tarkibida 3000 ga yaqin xildagi kanserogen moddalar bo`lishi mumkin ekan.

1-jadval

UzBAT Urgut filiali korxonasidan chiqayotgan  chiqindilarning kimyoviy tarkibi, mg/kg da

	Elementlar
	Cu
	Mn
	Co
	Ni
	Fe
	Cd
	Pb
	Cr
	Ca
	K
	Zn

	Variant


	I
	4,0


	48,0
	0,6
	0,2
	5,7
	0,5
	0,2
	0,5
	180,0
	115,0
	12,0

	
	II
	4,2


	50,0
	0,7
	0,2
	5,5
	0,6
	0,3
	0,6
	187,0
	121,0
	14,0

	
	III
	4,3


	46,0
	0,6
	0,3
	5,9
	0,6
	0,3
	0,6
	175,0
	118,0
	15,0

	
	IV
	4,0


	48,0
	0,7
	0,2
	6,0
	0,5
	0,2
	0,5
	182,0
	116,0
	12,0

	
	V
	3,8


	49,0
	0,5
	0,3
	5,5
	0,4
	0,3
	0,7
	178,0
	122,0
	11,0

	O`rtacha

(M±m)
	4,1

±

0,2


	48,2

±

0,8


	0,62
±

0,05


	0,24
±

0,04

	5,7

±

0,3


	0,52

±

0,08


	0,25

±

0,05


	0,59

±

0,07


	183

±

2,0


	118

±

1,4


	12

±

0,6

1-Chizma. UzBAT Urgut filiali korxonasidan chiqayotgan  chiqindilarning kimyoviy tarkibi 
Urgut tumani hududida uchraydigan tuproqlarning mikroelementar tarkibini o`rganish tajribalari Samarqand davlat universiteti “Mikroelementlar ilmiy tadqiqot laboratoriyasi”da olib borildi. Tuproqlar tarkibidagi mikroelementlar tarkibi Kovalskiy (1969), Xavezov (1983) va Aleskov (1988) usullari yordamida atom-adsorbsionli spektrofotometr (“Saturn”)dan foydalanilgan holda aniqlandi. Tajribalar Urgut tumanining 4 ta hududi (G`oyib ota MFY, Uzun MFY, Qayroqli MFY va Xo`ja MFY)dan olingan tuproq namunalari asosida o`tkazildi. Har bir namuna 5 tadan takrorlanish asosida o`rganildi. Tajriba natijalari 2-jadval, 2-chizmada keltirilgan. 

Jadval  va chizmadan ko`rinib turibdi-ki, Urgut tumani tuproqlarida uchraydigan mikroelementlardan 6 tasini aniqlash imkoniyati mavjud. Bu elementlar Cu (mis), Zn (ruh), Mn (marganets), Co (kobalt), Cd  (kadmiy) va Pb (qo`rg`oshin) lardir. Ushbu mikroelementlardan barcha hududlarda eng ko`p uchraydiganlari  Zn va Mn elementlaridir. Ushbu elementlar o`rtacha hisobda bir kg quruq tuproq namunalarida o`zaro mos holda 15-17  va 2-12 mg miqdorda uchrashi aniqlandi.
2-jadval

Urgut tumani turli hududlaridan olingan tuproq namunalarining mikroelementar tarkibi,  mg/kg  quruq tuproqda
	Tuproq namunalari olingan hududlar
	Mikroelementlar tarkibi

	
	Cu
	Zn
	Mn
	Co
	Cd
	Pb

	G`oyib ota MFY
	0,33 ± 0,02


	15 ± 

0,2
	2,7 ± 0,2
	0,68 ± 0,1
	0,8 ± 0,1
	<0,2

	Uzun MFY
	0,20 ± 0,03
	15 ± 0,1
	4,4 ± 0,5
	0,70 ± 0,12
	0,85 ± 0,1
	<0,2

	Qayroqli MFY
	0,38 ± 0,03
	20 ± 0,2
	12,2 ± 0,5
	0,97 ± 0,13
	0,89 ± 0,1
	<0,2

	Xo`ja MFY
	0,17 ± 0,01
	15 ± 0,2
	2,2 ± 0,4
	0,60 ± 0,1
	0,8 ± 0,1
	<0,2

2-Chizma. Urgut  tumani turli hududlaridan olingan tuproq namunalarining mikroelementar tarkibi 

Tuproq tarkibining mikroelementar tarkibi va tadqiqotlarimizning obyekti hisoblangan tamaki sanoati chiqindilarining mikroelementar tarkibini o`zaro taqqoslasak, tuproq tarkibida eng ko`p uchraydigan mikroelementlar (ya`ni Zn va Mn) tamaki  sanoati chiqindilarida ikki baravar ko`payganligini ko`ramiz. Shu bilan bir qatorda tamaki sanoati chiqindilari tarkibida ko`p miqdorda uchraydigan bir qator mikroelementlar (masalan Fe, Ca va K) Urgut tumanining biz o`rgangan hududlari tuproqlarida deyarli uchramasligi aniqlandi.


Yuqoridagi ma`lumotlardan ko`rinib turibdiki, UzBAT Urgut filiali korxonasidan chiqayotgan chiqindilarning mikroelementar tarkibi Urgut tumanining turli hududlaridan olingan tuproqlarning mikroelementar tarkibidan farq qiladi.

